
ঢাকা বিশ্ববিদ্যালয়ের (ঢাবি) ২০২৫-২৬ শিক্ষাবর্ষের আন্ডারগ্র্যাজুয়েট প্রোগ্রামে বিজ্ঞান ইউনিটের অধীনে তিনটি গুরুত্বপূর্ণ বিভাগে এখনো ৪৬টি আসন শূন্য রয়েছে।

ভর্তি পরীক্ষায় উত্তীর্ণ এবং সংশ্লিষ্ট বিষয়ে ভর্তির যোগ্যতা থাকা শিক্ষার্থীদের কাছ থেকে এসব শূন্য আসনে ভর্তির জন্য আবেদন আহ্বান করেছে বিশ্ববিদ্যালয়

কর্তৃপক্ষ। আগ্রহী প্রার্থীদের আগামী ৩০ মার্চের মধ্যে আবেদন প্রক্রিয়া সম্পন্ন করতে বলা হয়েছে।

দৈনিক ইত্তেফাকের সর্বশেষ খবর পেতে Google News অনুসরণ করুন

বিজ্ঞান ইউনিটভুক্ত ইঞ্জিনিয়ারিং অ্যান্ড টেকনোলজি অনুষদের তিনটি বিশেষায়িত বিভাগে আসনগুলো শূন্য রয়েছে। এর মধ্যে কম্পিউটার বিজ্ঞান ও প্রকৌশল

(CSE) বিভাগে ১৭টি, নিউক্লিয়ার ইঞ্জিনিয়ারিং বিভাগে ১৬টি এবং রোবোটিকস অ্যান্ড মেকাট্রনিকস বিভাগে ১৩টি আসন খালি আছে।

আবেদনের যোগ্যতা ও শর্তাবলি

ভর্তিবিষয়ক ওয়েবসাইটের তথ্য অনুযায়ী, যেসব শিক্ষার্থী ইতিপূর্বে বিষয় পছন্দক্রমে (Subject Choice) এই বিভাগগুলো রেখেছিলেন কিন্তু সাক্ষাৎকারে উপস্থিত

হতে পারেননি বা মূল গ্রেডশিট জমা দেননি, কেবল তারাই আবেদনের সুযোগ পাবেন। তবে ভর্তির ক্ষেত্রে নির্ধারিত নম্বর পাওয়ার শর্তারোপ করা হয়েছে:

কম্পিউটার বিজ্ঞান ও প্রকৌশল: ভর্তি পরীক্ষায় পদার্থবিজ্ঞান ও গণিতে ন্যূনতম ১৫ ও ১৫ নম্বর পেতে হবে।

নিউক্লিয়ার ইঞ্জিনিয়ারিং: পদার্থবিজ্ঞান ও গণিতে যথাক্রমে ১৩ ও ১৩ নম্বর থাকতে হবে।

রোবোটিকস অ্যান্ড মেকাট্রনিকস: পদার্থবিজ্ঞানে ১৩ এবং গণিতে ১৪ নম্বর পেতে হবে।

আবেদন প্রক্রিয়া ও সময়সীমা

আগ্রহী শিক্ষার্থীদের আগামী ৩০ মার্চের মধ্যে অফিস চলাকালীন কার্জন হল এলাকায় অবস্থিত বিজ্ঞান ইউনিটের কার্যালয়ে (জীববিজ্ঞান অনুষদ অফিস) লিখিত

আবেদন জমা দিতে হবে। লিখিত আবেদনের ভিত্তিতে মেধার ক্রমানুসারে বিষয় বরাদ্দের তালিকা আগামী ৩১ মার্চ প্রকাশ করা হবে। এরপর চূড়ান্তভাবে নির্বাচিত

শিক্ষার্থীদের আগামী ৫ এপ্রিলের মধ্যে তাদের মূল গ্রেডশিট জমা দিয়ে ভর্তি প্রক্রিয়া সম্পন্ন করতে হবে।

সংশ্লিষ্ট অনুষদের ডিন জানিয়েছেন, ইঞ্জিনিয়ারিং অনুষদের এই আসনগুলো অত্যন্ত চাহিদাসম্পন্ন, তাই যোগ্য প্রার্থীদের নির্ধারিত সময়ের মধ্যেই আবেদন করার

পরামর্শ দেওয়া হয়েছে।

https://news.google.com/publications/CAAqBwgKMOzttAsw-YjMAw?hl=en-US&gl=US&ceid=US%3Aen

